
 
Pou Piblikasyon Imedya: 05/08/2022  GOUVÈNÈ KATHY HOCHUL 

 

 

GOUVÈNÈ HOCHUL ANONSE KÒMANSMAN KONSTRIKSYON REYABILITASYON 
LOJMAN PIBLIK KI KOUTE 75 MILYON DOLA NAN ITHACA  

  
Gwo renovasyon de devlopman lojman piblik ak rekonstriksyon yon lòt pral 

founi 118 kay modèn ak trè efikas pou enèji  
 

Envestisman an ap konplete “Southern Tier Soaring” – ki se estrateji global 
rejyon an pou revitalize kominote yo epi devlope ekonomi an  

  
Foto pwojè a disponib isit la  

  
 
Gouvènè Kathy Hochul te anonse jodi a yon pwojè 75 milyon dola pou amelyore ak 
prezève de pwopriyete Otorite Lojman Ithaca (Ithaca Housing Authority) ki demode ki 
gen yon total 36 apatman epi pou ranplase yon lòt pwopriyete obsolèt Otorite a ki gen 
82 nouvo apatman abòdab. Reyamenajman Otorite Lojman Ithaca ki gen 118 inite a fèt 
pou li elektrik nèt epi te resevwa finansman atravè pwogram Inisyativ Enèji Pwòp 
(Clean Energy Initiative) pou bilding pou plizyè fanmi yo. Nou ka jwenn aksè nan foto 
yo isit la.  
 
"Administrasyon mwen an rete fèm nan angajman li pou prezève ak kreye lojman 
abòdab ki dirab, bon jan kalite ak konfòtab", Gouvènè Hochul te deklare. 
"Envestisman 75 milyon dola jodi a pral ede ranfòse kominote yo epi bay nouvo 
opòtinite pou rezidan Ithaca yo. N ap kontinye amelyore ak modènize rezèv lojman 
piblik New York nan Southern Tier pou bay yon avni ki pi estab ak ekitab pou pwochen 
jenerasyon an".  
 
Reyamenajman Otorite Lojman Ithaca a konplete plan global Gouvènè Hochul la pou 
fè lojman pi abòdab, ekitab ak estab. Nan Bidjè Eta 2022-23 a, Gouvènè a te prezante 
ak reyisi jwenn yon nouvo plan lojman konplè sou senk ane k ap koute 25 milya dola ki 
pral ogmante rezèv lojman an gras a kreyasyon oswa prezèvasyon 100,000 kay bon 
mache nan New York, sa gen ladan 10,000 avèk sèvis soutyen pou popilasyon frajil 
yo, plis elektrifikasyon yon lòt 50,000 kay.  
 
Kòm yon pati nan pwojè reyamenajman sa a, de nan bilding yo, Overlook Terrace ak 
Southview Garden, pral renove anpil. Overlook Terrace gen senk bilding rezidansyèl ki 

gen dis apatman. Southview Gardens gen kat bilding rezidansyèl avèk 36 apatman, 
yon bilding kominotè, ak yon bilding pou lesiv ak ekipman mekanik.  
 
Travay reyabilitasyon an pral gen ladan renovasyon apatman endividyèl tankou 
ranplasman ak amelyorasyon pòt, planche, twalèt, kwizin ak aparèy. Gwo 
amelyorasyon kapital yo pral gen ladan amelyorasyon mekanik ak elektrik; ranplasman 
aparèy chofaj dlo ak founo pou yon opsyon ki elektrik nèt; enstalasyon lesiv ki 
modènize; ak ranplasman pòt antre yo, revètman an vinil ak aliminyòm, sofit ak graniti, 
fenèt ak twati. Bilding yo gen materyèl ki gen amyant ki pral rezoud ak/oswa fèmen pou 
yon anviwònman ki pi an sante. Travay sou sit la pral gen ladan ranplasman mach an 
beton ki egziste deja, kloti ak peyizaj.  
 
Northside Apartments, avèk 70 apatman kounye a, konsidere kòm demode epi yo pral 
demoli pou fè plas pou yon nouvo devlopman abòdab ki pral gen 17 bilding rezidansyèl 
ki gen yon total 82 apatman - 12 plis pase orijinal la gras a yon rekonfigirasyon ki 
ajoute anpil apatman yon sèl chanmakouche ki nesesè anpil. Nouvo devlopman an 
pral gen ladan yon bilding kominotè yon etaj ki gen yon kwizin, espas biwo ak yon sal 
lesiv.  
 
Tout twa pwopriyete yo pral trè efikas nan domèn enèji epi yo gen yon konsepsyon 
bilding ki elektrik nèt dapre Lwa sou Lidèchip Klima ak Pwoteksyon Kominotè New 
York nan peyi a pou redui emisyon bilding yo. Lòt mezi efikasite enèji yo pral gen ladan 
sistèm twati ki reflete chalè avèk izolasyon konik, aparèy ki gen klasifikasyon ENERGY 
STAR, ekleraj ki efikas pou enèji ak aparèy plonbri ki gen fèb sikilasyon pou yon 
pwojeksyon 15 pousan nan ekonomi total enèji.  
 
An total, pral genyen 20 inite yon chanm, 34 inite de chanmakouche, 40 inite twa 
chanmakouche, 22 inite kat chanmakouche ak de inite senk chanmakouche. Tout 
apatman yo pral pou fwaye k ap touche 80 pousan oswa mwens pase Revni Mwayèn 
Zòn (Area Median Income, AMI) lan.  
 
Lokatè yo ki nan Southview Gardens ak Overlook Terrace pral deplase tanporèman epi 
yo gen dwa pou yo retounen nan apatman orijinal yo.  
 
Tout 118 apatman yo pral kouvri pa nouvo kontra Peman Asistans Lojman Seksyon 8 
ki baze sou Pwojè ki pibliye dapre direktiv HUD pou Otorite Lojman Piblik yo.  
 
Pwomotè a se yon antrepriz konjwent ant 3d Development Group ak Cayuga Housing 
Development Corporation, afilye san bi likratif Otorite Lojman Ithaca.  
 
Finansman Eta a pou Reyamenajman Otorite Lojman Ithaca ki koute 75 milyon dola a 
genyen ladan li 10.6 milyon dola nan obligasyon pèmanan enpo egzonere, Kredi Enpo 
Lojman Federal pou Moun ki Gen Revni Fèb (Federal Low-Income Housing Tax 
Credits) k ap jenere 29.7 milyon dola nan fon pwòp ak 18.8 milyon dola nan 
sibvansyon ki soti nan Biwo Renouvèlman Kay ak Kominote (Homes and Community 
Renewal, HCR) Eta New York la. Devlopman an te resevwa 1.4 milyon dola nan 



Inisyativ Enèji Pwòp la. Lòt sous finansman yo enkli 9.3 milyon dola ki soti nan Otorite 
Lojman Ithaca, 300,000 dola ki soti nan Fon Kominotè Konte Tompkins ak prèske 
91,000 dola ki soti nan Renouvèlman Iben Ithaca.  
 
Inisyativ Enèji Pwòp la ke Biwo Renouvèlman Kay ak Kominotè Eta New York ak 
Otorite Rechèch ak Devlopman Enèji Eta New York la te devlope pral kreye plis pase 
1,500 kay ki efikas nan enèji, ki elektrik nèt oswa ki pare pou elektrisite, ki se kay 
abòdab ki adapte pou klima nan bilding pou plizyè fanmi ki egziste atravè eta a.  
 
RuthAnne Visnauskas, ki se Komisè Renouvèlman Kay ak Kominote yo, te 
deklare, "Envestisman 75 milyon dola sa a nan Otorite Lojman Ithaca a montre 
angajman nou pou amelyore ak pwoteje resous lojman abòdab ki egziste deja yo. 
Rekonsepsyon apatman sa yo pral founi kay modèn ak trè efikas pou enèji pou 118 
kay epi li pral prezève aksesibilite epi pwolonje lavi itil bilding sa yo pou plizyè deseni k 
ap vini yo. Ajanda lojman odasye ak vizyonè Gouvènè Hochul la ap asire yon avni ki pi 
briyan ak pi an sekirite pou rezidan lojman piblik yo nan Ithaca ak atravè tout eta a".  
 
Prezidan ak Direktè Egzekitif Jeneral Otorite Rechèch ak Devlopman Enèji Eta 
New York la, Doreen M. Harris, te deklare, "NYSERDA kontan wè konstriksyon an 
kòmanse nan pwojè reyamenajman Otorite Lojman Ithaca, ki montre lojman pwòp, 
rezistan ak abòdab ka aksesib pou tout Nouyòkè yo. Atravè Inisyativ Enèji Pwòp la, n 
ap travay ak ajans sè nou an, Biwo Renouvèlman Kay ak Kominote Eta New York la, 
pou fè envèstisman estratejik nan bilding pou plizyè fanmi tankou sa yo k ap devlope 
atravè pwojè sa a, ki diminye emisyon gaz a efè sè epi ki founi espas pou viv ki pi sen, 
konfòtab ak fleksib".  
  
Senatè Chuck Schumer te deklare, "Chak Nouyòkè merite gen aksè nan lojman ki an 
sekirite, nan pri abòdab, men mank envestisman istorik la te kreye yon kriz lojman nan 
kote tankou Ithaca. Mwen fyè ke Kredi Enpo federal nan Lojman pou Moun ki gen 
Revni ki Fèb yo ke mwen te goumen anpil pou pwoteje epi elaji a te founi plizyè milyon 
ki nesesè pou fè nouvo kay nan pri ki abòdab sa yo tounen yon reyalite. Lojman se yon 
dwa imen epi m ap kontinye goumen pou jwenn chak dola sipò federal pou ede poze 
fondman nan Ithaca pou yon avni ki pi briyan, 'reyonan' epi ki pi ekitab pou tout rezidan 
yo."  
  
Senatè Eta a, Tom O'Mara, te deklare, "Envestisman eta a nan lojman ki an sekirite 
ak abòdab kontinye ranfòse estrikti katye yo ak kalite lavi pou lokatè ak rezidan yo nan 
vil Ithaca ak nan kominote yo atravè rejyon ak eta sa a. Se yon angajman enpòtan ki 
pral bay benefis enpòtan akoutèm ak alontèm".  
  
Manm Asanble, Anna Kelles, te deklare, "Mwen ankouraje wè pwojè sa a avanse 
nan yon moman kote ogmantasyon pri lwaye, ogmantasyon pri kay yo ak mank rezèv 
te vin agrave kriz lojman ak aksesibilite. Nou dwe kontinye kreye lojman abòdab ak 
sekiritè pou fanmi ki gen revni ba ak mwayen. Pwojè sa a adrese bezwen sa a nan 
reyabilite 36 inite, epi ranplase totalman 70 inite ki te demode ak potansyèlman pa 
sekiritè avèk 82 inite nouvo, ki an sekirite ak dirab. Pwojè 118 inite sa a pral ajoute 12 



inite nouvo, ki gen ladan inite youn ak de chanmakouche ki kounye a nan defisi grav 
nan Ithaca epi tout inite yo pral lwe a 80% revni mwayen zòn (AMI) lan. Nou swete ke 
sa a se apèn yon lòt etap nan yon wout ki nesesè pou ajoute nan pak lojman abòdab 
nou an. Mwen bat bravo tou pou objektif dirabilite pwojè a avèk tout inite ki nan pwojè 
lojman sa a ki te konstwi yon fason elektrik nèt avèk ponp chalè ki itilize lè ki bay chofaj 
ak refwadisman, konfòmeman ak objektif klima agresif vil Ithaca ak Konte Tompkins 
yo".  
  
Majistra Pwovizwa Ithaca a, Laura Lewis, te deklare, "Vil Ithaca kontan jwenn sipò 
anpil ajans patnè nan reyamenajman lojman pou moun revni ki ba yo ki nesesè anpil. 
Gwo renovasyon Overlook Terrace ak Southview Garden epi, nan Northside 
Apartments, ranplasman konplè bilding demode ki te konstwi premye fwa plizyè deseni 
de sa, pral bay fanmi yo bon kalite kay ki efikas pou anviwònman an. Envestisman sa a 
nan kominote nou an pral benefisye jenerasyon Ithacan yo".  
  
Prezidan Lejislati Konte Tompkins lan, Shawna M. Black, te deklare, "Pwojè sa a 
se yon bèl egzanp pou redinamize opsyon lojman abòdab nou yo nan Konte Tompkins. 
Nou fyè de sa Otorite Lojman Ithaca ofri pou kominote nou an epi pwojè sa yo pral 
efikas nan enèji epi konfòm ak Lwa sou Lidèchip Klima ak Pwoteksyon Kominotè Eta 
New York la. Mwen remèsye Eta New York, Otorite Lojman Ithaca ak Fon Lojman 
Kominotè Konte Tompkins nou an pou kontribisyon yo nan devlopman sa yo. Mwen pa 
ka tann pou m wè konstriksyon an kòmanse epi pèmèt moun yo tounen lakay yo".  
 
Prezidan 3d Development, Bruce Levine, te deklare "Objektif nou se te bezwen 
lokatè aktyèl, lokatè alavni, kominote a an jeneral ak nesesite global pou dirabilite enèji 
amelyore ak rediksyon emisyon kabiran fosil. Pwojè sa te posib gras ak sipò nou te 
resevwa nan men ajans gouvènman eta, federal ak lokal yo. Paske tout moun te monte 
abò epi yo te kwè nan objektif ak inisyativ yo, rezilta final la pral transfòme katye Ithaca 
Northside pou plizyè deseni k ap vini yo".  
 
Direktè Egzekitif Otorite Lojman Ithaca, Brenda Westfall, te deklare, "Vizyon nou 
ak objektif final nou se pou bay bon jan kalite lojman abòdab pou lokatè aktyèl ak fiti 
nou yo pandan n ap asire pwopriyete yo efikas nan enèji epi yo atenn objektif dirabilite 
enèji pou plizyè deseni alavni. Antanke yon rezidan tout lavi nan vil Ithaca, li trè 
rekonpanse pou nou temwen angajman ak sipò ke plizyè ajans diferan te pote nan 
reyalize vizyon nou an. Pwojè sa a pral amelyore ak prezève kantite ak kalite lojman 
abòdab nou kapab bay pandan l ap konplete peyizaj katye kote pwopriyete yo sitiye a".  
  
Akselere Southern Tier Soaring  
  
Anons jodi a vin konplemante pwojè “Southern Tier Soaring”, ki se plan direktè global 
rejyon an pou jenere kwasans ekonomik ki djanm ansanm ak devlòpman kominote a. 
Plan ki fèt nan nivo rejyonal la konsantre sou atire yon mendèv ki plen talan, grandi 
biznis yo ak estimile inovasyon. Kounye a, rejyon an ap akselere Southern Tier 
Soaring lan gras ak yon envèstisman 500 milyon dola Eta atravè Inisyativ 
Revitalizasyon Rejyon Nò (Upstate Revitalization Initiative) a. Envestisman 500 milyon 



dola Eta a ap ensite biznis prive yo envesti plis pase 2.5 milya dola – e plan rejyon an, 
jan li soumèt la gen pwojè pou plis pase 10,200 nouvo djòb. Gen plis enfòmasyon ki 
disponib isit la.  

